
Kvennabaráttan – Hvað einkennir hverja bylgju femínismans? 

Femínismi er stefna sem berst fyrir jafnrétti kynjanna og mannréttindum 

kvenna og kvára en hugmyndir og baráttuaðferðir hans hefur tekið 

breytingum og þróast síðustu áratugi.  

1.bylgja Konur eru líka menn (1900-1920)  

Fyrsta bylgja femínismans barðist fyrir formlegum og lagalegum réttindum 

kvenna. Barátta kvenna fyrir kosningarétti og öðrum réttindum, jafnrétti að 

lögum og aðgengi að 

vinnumarkaði varð háværari. 

2.bylgja Hið persónulega er pólitískt (1960-1980) Róttækir 

femínistar -Rauðsokkur 1970 

Önnur bylgja femínismans vildi ganga lengra og lagði 

áherslu á dulda mismunun og ójafnrétti í samfélaginu. 

Þannig barðist sú hreyfing m.a. gegn kynbundnu ofbeldi, 

staðalmyndum, klámi og misrétti á vinnustað og heimili, auk formlegra réttinda og betri stöðu kvenna 

við barneignir. 

3.bylgja Konur eru fjölbreyttur hópur (ólíkur húðlitur, 

transkonur, fatlaðar konur, fátækar, feitar…(1990, róttækur 

femínismi og frjálshyggjufemínismi) 

Þriðja bylgja femínismans greinist í margar undirstefnur. Sú 

bylgja lagði áherslu á að víkka út sjónarhorn femínismans til 

fjölbreyttari hópa kvenna. Hefðbundnar skilgreiningar á 

kyngervi, kynferði, karlmennsku og kvenleika voru dregnar í 

efa sem tilbúningur samfélagsins og feðraveldisins til að 

undirsetja konur í valdakerfum.  

4.bylgja Velja sína vígvelli (2012+) Samfélagsmiðlar, herferðir (oft á netinu í stað baráttusamtaka), 

kynfrelsi, kynferðisofbeldi og barátta fyrir að eiga líkama sinn. 

Femínismi í dag er af margvíslegum toga; baráttan gegn kynbundnu ofbeldi og fyrir 

grundvallarréttindum kvenna er enn áberandi í stórum hluta heimsins og við hana hefur bæst barátta 

þriðju bylgjunnar gegn ýmsum aðstæðum og hugmyndum í vestrænu samfélagi. Ein helstu 

baráttumál femínismans í dag er að uppræta staðalmyndir um kynhlutverk, bæta stöðu kvenna (og 

kvára) á vinnumarkaði, fjölmiðlum og stjórnmálum auk þess að vinna gegn hvers konar 

birtingarmyndum kynjamisréttis. Þar má nefna klámvæðingu, lítilsvirðandi auglýsingar, ofbeldi, 

mansal og vændi. 


